
					ఈ పుట అచ్చుదిద్దబడ్డది
వివరణ మీకృత్యాదిపద్యములంబట్టి యిట్లు తెలియవచ్చుచున్నది.


చంద్రవంశక్షత్రియులలో నచ్యుతగోత్రజులు పాలవేకరివారను నింటిపేరుగలవా రుండిరి. వారికి రాజధాని తాడిగోళ్లపురము[1].  మొదట పాలవేకరి పెదయోబళరాజు రాయలవారిచే నశ్వవారణరత్ననవరత్నహారాంబరాదులచే బహూకరింపఁబడి, పిదప అళియ రామరాజు చేసిన యుద్ధములకుఁ గర్తయై “గదెరాకమున తెర్క మొదలుగల్గు” బహురాజ్య మేలి సమగ్రమహాహవోగ్రసప్తకసహస్రచాపభృత్సైన్యజితమదాహీతెంగాగనుద్రుండై” కోడుగలు మొదలగు గ్రామములను శ్రీఖాదిరీనృసింహమూర్తికి సమర్పించి వన్నె కెక్కినవాఁడు. ఈ రాజు కుమారుఁడు నారవిభుఁడు. ఇతనికిఁ దొమ్మండ్రు సుతులు. వీరిలో నొక్కఁడగునౌబళుఁడు ప్రసిద్ధి కెక్కెను. ఈ నృపునియగ్రమహిషి బాలమ. ఈ దంపతులకు కరిమాణిక్యరా జుద్భవించెను. ఈతఁడు రామదేవరాయలసరిగద్దియం గూర్చుండుమన్ననం గాంచి యనేకబిరుదములం బడసెను. కరిమాణిక్యరాజునకు లచ్చమ్మ, రాచమ్మ, రంగమ్మ, భద్రమ యని నల్వురుపత్నులు. వీరియందు వసంతరాజు, రామరాజు, నారపరాజు, కదురరాజు నను నలుగురు సుతులు జనించిరి. వీరిలో వసంతరాజునకు రామరాజు తనయుఁడయ్యెను. ఈ రామరాజు శ్రీరంగరాయలచే మత్స్యమకరధ్వజాదిచిహ్నములం బొందెను.


	↑ శాసనములలోన Tadigotla యని కనఁబడునదియే తాడిగోళ్ల కావచ్చును.

		 ఈ పేజీలో చివరి మార్పు 25 అక్టోబరు 2021న 05:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







